
PREDMET: Odgovor na zastupničko pitanje

Na Trećoj radnoj sjednici Skupštine Kantona Sarajevo, održanoj 23.01.2019. godine, zastupnik u
Skupštini Kantona, Amel Mekić postavio je slijedeće zastupničko pitanje:

" 1. Da li je tačno da je 11.01.2019. godine u JP “Televizija Sarajevo” na neodređeno primljeno 17

uposlenika bez saglasnosti Vlade Kantona Sarajevo.

Među primljenim uposlenicima nema nekih dugogodišnjih uposlenika (raskinuti su im ugovori) ali

su zato primljeni oni koji su došli 2016, 2017. godine.

Među  primljenim je  uposlenik  u  čijem je  personalnom dosijeu  nepotpisana  diploma od  strane

rektora i dekana, ali je uredno ovjerena u Općini.

2.Tražim da mi se dostavi u vidu informacije pregled svih zapošljavanja i prekida ugovora o radu u

posljednjih 12. mjeseci. 

Tražim od Ministarstva pravde i uprave Kantona Sarajevo, menadžmenta Televizije Sarajevo i

Kantonalne uprave za inspekcijske poslove da, u skladu sa svojim nadležnostima, poduzmu mjere

i radnje po ovom pitanju.”

O D G O V O R

Ministarstvo pravde i uprave Kantona Sarajevo, nakon saznanja da je izvršen prijem uposlenika  u
JP “Televizija Kantona Sarajevo” d.o.o. Sarajevo, uputilo je dana 15.01.2019. godine  Kantonalnoj
upravi za inspekcijske poslove zahtjev za obavljanje inspekcijskog nadzora u ovom preduzeću, na
okolnosti  prijema  novih  zaposlenika,  bez  raspisivanja  konkursa  i  prethodne  saglasnosti  Vlade
Kantona Sarajevo. Također, je zatražena provjera angažmana lica po osnovu ugovora o obavljanju
privremenih i povremenih poslova i ugovora o djelu. Nakon dostavljene Informacije Kantonalne

uprave za inspekcijske poslove, koja se odnosi na zatečeno činjenično stanje utvrđeno prilikom
usmjerenog inspekcijskog nadzora,  upoznati  smo da će inspektori  rada  preduzeti  mjere u vidu
izdavanja  prekršajnih naloga prema poslodavcu, te  izdati upravne mjere. 

Ministarstvo je  dostavilo  informaciju  Vladi  Kantona i  ista  je  dana 16.02.2019.  godine donijela
Zaključak kojim je  prihvatila Informaciju  Kantonalne uprave za inspekcijske poslove.

U prilogu dostavljamo akt  JP “Televizija  Kantona Sarajevo” d.o.o.  Sarajevo, broj:01-629/19 od
25.02.2019. godine, kao odgovor na postavljeno zastupničko pitanje.

S poštovanjem,
Prilog:
Naveden

Dostaviti:                                                                                                             

-Predsjedavajući Skupštine Kantona Sarajevo,                                                               
-Službi za Skupštinske poslove Skupštine Kantona Sarajevo. 
                                                                                                                              
                                                                                                                               M I N I S T R I C A
                                                              
                                                                                                                                     Lejla Brčić 

